
دیارده‌ی له‌شفرۆشیی تایبه‌ت نییه‌ به‌ كۆمه‌ڵگه‌یه‌كی دیاریكراو به‌ڵکو له‌ زۆربه‌ی كۆمه‌ڵگه‌كانی دنیادا بوونی هه‌یه‌ و تاكه‌ جیاوازییش گۆرِانی ریژه‌و شیوازه‌كانییه‌تی له‌ كۆمه‌ڵگه‌یه‌كه‌وه‌ بۆ یه‌كێکی تر .

لیره‌له‌ كوردستان سه‌رباری ئه‌وه‌ی ئه‌م دیارده‌یه‌ میژوویه‌كی زۆر كۆنی نییه‌ به‌لاَم له‌گه‌لَ گه‌شه‌و فراوانبوونی زیاتری شاره‌كان ئه‌م دیارده‌یه‌ش رووی له‌ زیاد بوون كردووه‌، به‌لاَم هه‌ردوای راپه‌رِینی به‌هاری ساڵی  1991 و به‌ هۆی ئه‌و بارودۆخه‌ سیاسی و ئابوورییه‌ ناهه‌مواره‌ی به‌سه‌ر كوردستاندا هات ریژه‌ی كاری له‌شفرۆشیی زیادی كرد و چه‌ندان ئافره‌ت له‌ ته‌مه‌نه‌ جیاجیاكاندا ناچار بوون بۆ بژیویی ژیانیان ریگه‌ی له‌شفرۆشیی بگرنه‌ به‌ر .
به‌م دواییانه‌ش ئه‌م دیارده‌یه‌ رووی له‌ گه‌شه‌كردن و فروانتر بوون كردووه‌ و چه‌ندین گروپ و باندی جۆراو جۆری نهینی په‌یدابوون كه‌ بازرگانیی به‌ جه‌سته‌ی ژنانه‌وه‌ ده‌كه‌ن ، به‌پیی ئامارێک كه‌ له‌یه‌كێک له‌ بنكه‌كانی پۆلیسی شاری سلیمانییه‌وه‌ ده‌ستمان كه‌وتووه‌ ساڵی 2006-2007 دووساڵن كه‌ به‌شیوه‌یه‌كی زۆر ترسناك ئه‌م كرداره‌ رووی له‌ په‌ره‌سه‌ندن كردووه‌ سه‌رچاوه‌كه‌ جه‌ختیش له‌سه‌ر ئه‌وه‌ ده‌كاته‌وه‌ كه‌ئه‌م حاڵه‌ته‌ زیاتر له‌ هه‌ندێک ماڵدا ده‌كریت یان له‌ هه‌ندێک هۆتیل كه‌ دوای ئاشكرابوونیان له‌و شوینانه‌ پیش ئه‌وه‌ی پۆلیس بیانگاتی جیگۆرِكی ده‌كه‌ن وهه‌ڵدین .

سه‌رچاوه‌كه‌ ده‌ڵیت : زۆربه‌ی  ئه‌و له‌شفرۆشانه‌ش عه‌ره‌بن و له‌ ناوچه‌ جیاجیاكانی عیراقه‌وه‌ هاتوون و به‌شیوه‌یه‌كی كه‌میش ئافره‌ت و رینیشانده‌ری كوردیان له‌گه‌ڵدایه‌ بۆ ئاماده‌كردنی شوین و چاوساغییكردن بۆیان.
دیاره‌ گه‌شه‌كردنی له‌شفرۆشیی پابه‌نده‌ به‌ چه‌ند هۆكارێکی بنه‌رِه‌تییه‌وه‌ ، به‌لاَم كچان وژنانی كورد له‌وه‌ باره‌وه‌ راو سه‌رنجی خۆیانیان هه‌یه‌و هه‌ریه‌كه‌و بره‌وی ئه‌م دیارده‌یه‌یان بۆ كۆمه‌ڵێک هۆكاری جیا جیا گیرِایه‌وه‌.
نیان حسین – ته‌مه‌ن 35 سالَ زه‌واجی كردووه‌ ،ده‌ڵیت:خۆی له‌ كاری له‌شفرۆشیدا زیاتر پیاو تاوانباره‌ چونكه‌ گه‌ر پیاو نه‌چیت بۆ كرِینی له‌شی ئافره‌ت ئه‌و كاته‌ ئافره‌ته‌كه‌ش هه‌رگیز بیر له‌وه‌ ناكاته‌وه‌ په‌نا به‌ریته‌ به‌ر ئه‌وه‌ی پاره‌ به‌ فرۆشتنی  جه‌سته‌و له‌شی خۆی په‌یدا بكات ، پیاوان به‌رده‌وام ئافره‌تان تووشی ئه‌و نه‌خۆشیی و به‌لاَیه‌ ده‌كه‌ن وهه‌ر خۆشیان دوایی به‌چاوی زۆر سووكه‌وه‌ تییان ده‌رِوانن و هه‌زاره‌ها ئیهانه‌یان پیده‌كه‌ن ،هه‌ر پیاوانیش بازارِو كرِیاری به‌رده‌وام بۆ ئافره‌تانی له‌شفرۆش په‌یدا ده‌كه‌ن و سه‌رنجی گه‌نجه‌كانی به‌لادا رِاده‌كیشن و تووشی ئه‌م خو و ره‌فتاره‌ دزیوه‌یان ده‌كه‌ن ئه‌ویش هه‌ر بۆ مه‌به‌ستی خۆ ده‌وڵه‌مه‌ند كردن وپاره‌، بۆیه‌ پیویسته‌ له‌سه‌ر حكومه‌ت ریوشوینێکی زۆر توند وباش بگریته‌ به‌ر بۆ ئه‌وه‌ی له‌شفرۆشیی نه‌مینیت و له‌ناوببریت چونكه‌ زۆر زۆر له‌ تیرۆر و ته‌قاندنه‌وه‌كان خراپتره‌ و شیرازه‌ی كۆمه‌لاَیه‌تی خیزان و كۆمه‌ڵگه‌ به‌ ته‌واوه‌تی ده‌پسینیت و بۆ هه‌تا هه‌تایه‌ له‌ناویده‌بات.
نیگار سه‌لاح – ته‌مه‌ن 28 سالَ زه‌واجی نه‌كردووه‌ ،ده‌ڵیت:له‌هه‌ر شوین و مه‌مله‌كه‌تێک په‌تای له‌شفرۆشیی ئافره‌ت بلاَو بووه‌وه‌ ئه‌و ولاَت و شوینه‌ شوینێکی هه‌ژار و نائارامه‌، ئه‌گه‌ر سه‌یر بكه‌ین له‌شفرۆشیی له‌ جیگه‌یه‌ك زۆر بلاَو و گه‌شه‌سه‌ندووه‌ كه‌ شه‌رِیان تیدایه‌ یان تازه‌ له‌ شه‌رِ نه‌جاتیان بووه‌ و هیشتا نه‌هاتوونه‌ته‌وه‌ سه‌ر سكه‌ی خۆیان ئه‌گه‌ر ئه‌م هۆكاره‌ش نه‌بیت بیگومان ئه‌و ولاَته‌ ولاَتێکه‌ له‌ رووی ئابوورییه‌وه‌ دارِماوه‌ و تووشی قه‌یرانی ئابووری زۆر سه‌خت بووه‌ و یان ئابڵوقه‌ی ئابووریی نیوده‌وڵه‌تی له‌سه‌ره‌ یان ولاَته‌كه‌ خۆی هه‌ژار و بی داهاته‌.
ئه‌گه‌ردیقه‌تمان دابیت له‌شفرۆشیی ئه‌و كاته‌ زۆرتربوو كه‌ كوردستان ئابڵوقه‌ی ئابووریی له‌سه‌ربوو و گرانییه‌كی بیوینه‌ رووی له‌ شاره‌كانی كوردستان كردبوو، بۆیه‌ له‌شفرۆشیی له‌وكاته‌دا ببووه‌ به‌شێک له‌ سه‌رچاوه‌ی داهاتی
 ئه‌وئافره‌تانه‌ی ئه‌م كاره‌یان ده‌كرد وله‌م ریگه‌یه‌وه‌ بژیویی ژیانیان بۆ خۆیان و خیزانه‌كانیان دابین ده‌كرد.
ئه‌ندازیار گولاَڵه‌ محه‌مه‌د به‌گ ته‌مه‌نی 39 ساڵه‌و ماوه‌ی  15 ساڵه‌ ژیانی هاوسه‌ریی گریداوه‌ ده‌ڵیت:به‌راستی هه‌ر دیارده‌یه‌ك سه‌ر هه‌ڵده‌دات كۆمه‌ڵێک هۆكار له‌ پشتییه‌وه‌ وه‌ستاوه‌ تا سه‌ر هه‌لَبده‌ن و ببنه‌ خو و ره‌وشتی مرۆفه‌كان به‌ برِوای من هۆكاری دروستبوونی له‌شفرۆشیی به‌ پله‌ی یه‌كه‌م ده‌گه‌رِیته‌وه‌ بۆ هۆكاری نه‌بوونی و ده‌ستكورتیی، بۆیه‌ ده‌بینین زۆربه‌ی ئافره‌تان به‌هۆی كه‌م ده‌رامه‌تی و فه‌قیرییه‌وه‌ په‌نا ده‌به‌نه‌ به‌ر له‌شفرۆشیی و كاری له‌و جۆره‌ چه‌نده‌ها جار له‌ رۆژنامه‌كاندا خویندومه‌ته‌وه‌  :ژنێکی له‌شفرۆش وتوویه‌تی حه‌زم له‌و كاره‌ نییه‌ به‌لاَم ناچارم هه‌ر ئه‌و كاره‌ بكه‌م چونكه‌ بژیویمی پیوه‌ به‌ستراوه‌ته‌وه‌ و ئه‌گه‌ر نه‌یكه‌م هیچ شتێک نییه‌ پیی بژیم ،بۆیه‌ پیویست ده‌كات حكومه‌ت بیر له‌ چاككردنی باری ئابووریی بكاته‌وه‌ و به‌ پاره‌ هاوكاریی ئه‌و ژنانه‌ بكات كه‌ تووشبوون تا ئه‌و كاته‌ی دینه‌وه‌ سه‌ر خۆیان و ده‌توانن به‌ رِیگه‌یه‌كی گونجاو بژیویی ژیانیان دابین بكه‌ن له‌ هه‌موو بواره‌كانه‌وه‌.

چیا عه‌لی – ته‌مه‌ن 25 سالَ زه‌واجی نه‌كردووه‌ ده‌ڵیت: خه‌ڵکی ئیمه‌ دوو شت تێکه‌لاَو ده‌كه‌ن، له‌شفرۆشیی له‌گه‌لَ،له‌گه‌لَ شیوه‌كانی تری موماره‌سه‌ی جنس ، چونكه‌ ئه‌و ئافره‌ته‌ی پیاوێکی خۆشده‌ویت و له‌ده‌ره‌وه‌ی زه‌واجكردن په‌یوه‌ندیی سێکسی له‌گه‌لَ ده‌به‌ستیت له‌شفرۆش نییه‌ به‌لاَم لیره‌ به‌مانه‌ش ده‌وتری له‌شفرۆش كه‌ ئه‌مه‌ زۆر هه‌ڵه‌یه‌ وله‌ واقیعدا وانییه‌،له‌ كۆمه‌ڵگه‌ی كوردیدا له‌ كاری سێکسدا به‌س ژن تاوانباره‌ به‌لاَم خۆ كاری سێکس به‌یه‌ك لایه‌ن به‌ ته‌نیا ناكریت به‌ڵکو ده‌بیت هه‌ردوولا هه‌بن له‌و كاره‌دا ، له‌ مه‌سه‌له‌ی له‌شفرۆشیدا هه‌ربه‌هه‌مان شیوه‌ هه‌ر ئافره‌ته‌كان تاوانبارن  و هه‌ر به‌ ئافره‌ته‌كان ده‌وتریت بی ئه‌خلاق و بی ئسولَ كه‌چی پیاوان به‌مه‌وه‌ شانازیی گه‌وره‌ ده‌كه‌ن و لای هاورِێکانیان به‌ده‌م سوعبه‌ته‌وه‌ باسی ده‌كه‌ن و كه‌سیش پییان ناڵیت ئه‌وه‌ بی ئه‌خلاقییه‌ یان خوویه‌كی دزیوه‌.
ئافره‌تان هه‌موویان رِقیان له‌ له‌شفرۆشییه‌ به‌لاَم ناچار ده‌كرین به‌و كاره‌ ، ژن هه‌بووه‌ و هه‌یه‌ میرده‌كه‌ی خۆی به‌زۆر و شه‌ق وزلله‌و تیهه‌ڵدان ئه‌و كاره‌ی پێکردووه‌ و خۆی پیاوی تری هیناوه‌ته‌وه‌ بۆ ماڵه‌وه‌ و فیری له‌شفرۆشتنی كردووه‌ یان پیاوی وا هه‌بووه‌ كاسبی پینه‌كراوه‌ ژنه‌كه‌ی خۆی فیری له‌شفرۆشیی كردووه‌ و خۆی پی ده‌وڵه‌مه‌ند كردووه‌و دوایی ته‌لاَقی داوه‌و وتوویه‌تی بۆیه‌ ژنه‌كه‌م ته‌لاَقدا چونكه‌ بی ئه‌خلاق بوو ،دیاره‌ له‌م كاته‌دا نه‌ك سومعه‌ی ناشكی بگره‌ وه‌ك پیاوێکی زۆر چاكیش وه‌سف ده‌كریت و باسی ده‌كری َ، له‌ كاتێکدا تاوانباری راسته‌قینه‌ ئه‌وپیاوه‌یه‌.
گه‌شاو جه‌لال – ته‌مه‌نی 33 ساڵه‌ و زه‌واجی كردووه‌ ، ده‌ڵیت :له‌شفرۆشیی له‌ كوردستان زۆر بووه‌ و هۆكاره‌كه‌شی ده‌گه‌رِیته‌وه‌ بۆ ئه‌و عه‌ره‌بانه‌ی كه‌ له‌م یه‌ك  دوو ساڵه‌ی دواییدا هاتوون بۆ شاره‌كانی كوردستان و گه‌نجه‌كانی ئیره‌ ده‌چنه‌ ئه‌و ماڵه‌ عه‌ره‌بانه‌و كاری سێکسی ده‌كه‌ن ئه‌مه‌ له‌ لایه‌ك شرِ كردنی خووی گه‌نجه‌كانمانه‌و له‌لایه‌كی تریشه‌وه‌ ماڵویرانییه‌كی تره‌ بۆ كچه‌كانمان و ئه‌وه‌نده‌ی تر ریژه‌ی قه‌یره‌یی زۆرتر ده‌كات و كچان ئه‌وه‌نده‌ی تر ده‌میننه‌وه‌ و شوو ناكه‌ن چونكه‌ ئه‌گه‌ر گه‌نجه‌كان روو بكه‌نه‌ ئه‌م كاره‌ ئه‌و كاته‌ په‌نا نابه‌نه‌ به‌ر زه‌واج و ئه‌و مه‌سئولییه‌ته‌ ناخه‌نه‌ سه‌ر شانیان برِۆن زه‌واج بكه‌ن و كریی خانوو و شتی وا بده‌ن ده‌چن به‌ ته‌ریقه‌یه‌كی ئاسان و به‌پاره‌یه‌كی كه‌م خۆیان خاڵی ده‌كه‌نه‌وه‌ و ته‌واو ،بۆیه‌ هه‌قوایه‌ حكومه‌ت بیرێک له‌وه‌ بكاته‌وه‌ كه‌ ئه‌م دیارده‌یه‌ زۆرتر گه‌شه‌ نه‌كات چونكه‌ ئه‌م دیارده‌یه‌ هه‌رِه‌شه‌ له‌ چاره‌نووسی كۆمه‌ڵگه‌ ده‌كات و نه‌خۆشیی زۆر ترسناكی به‌دواوه‌یه‌.
دیدار یاسین – ته‌مه‌نی 25 ساڵه‌و زه‌واجی نه‌كردووه‌ ،ده‌ڵیت: له‌ولاَتی كوردستاندا له‌شفرۆشیی زۆر نییه‌ و هیشتا ولاَته‌كه‌مان له‌و رووه‌وه‌ پاكه‌و وا پیس نه‌بووه‌ كه‌ ده‌ستی لی بشۆین ،، ئه‌گه‌ر هه‌ندێک حاڵه‌تیش هه‌بیت زۆر كه‌من وریژه‌یه‌كی ئیجگار كه‌من به‌ به‌راورد به‌ سه‌رجه‌م دانیشتوانی ولاَت ،من وه‌ك ئافره‌تێکی بالاَپۆش ده‌ڵیم با فریاكه‌وین نه‌هیڵین ئه‌م نه‌ریته‌ ناشیرینه‌ بلاَو ببیته‌وه‌  ئه‌وه‌ ئه‌مه‌ریكاوئه‌وروپا گیریان خواردووه‌ به‌ده‌ست ئه‌و گرفته‌وه‌ وتووشی چه‌ندین كیشه‌و گرفتی كردوون و نه‌خۆشیی و درمی ئایدز كه‌به‌م هۆیه‌وه‌ زۆرتر بلاَو ده‌بیته‌وه‌ هه‌رِه‌شه‌یان لیده‌كات و خه‌ریكه‌ ئه‌وه‌ی چه‌ندین سه‌ده‌یه‌ بونیادی ده‌نین له‌به‌ریه‌كی هه‌ڵده‌وه‌شینیته‌وه‌ و به‌ره‌و دواوه‌یان ده‌باته‌وه‌.
* هه‌رچه‌نده‌ ئه‌و كچ و ژنانه‌ی له‌سه‌ر هه‌مان پرس دواندومانن زۆر له‌م ژماره‌یه‌ زیده‌ترن كه‌ لیره‌دا بۆچوونه‌كانیان نوسراوه‌ته‌وه‌، به‌لاَم له‌به‌ر نیزیكیی سه‌رنج و بیرورِاكانیان له‌مه‌رِ دیارده‌ی له‌شفرۆشیی به‌باشمان زانی به‌وه‌رگرتنی عه‌ینه‌یه‌ك له‌ گرنگترین وه‌لاَمه‌كان تیگه‌یشتنی ژنان و كچان له‌م رووه‌وه‌ ئاشكرا بكه‌ین و بیگه‌یه‌نینه‌ خوینه‌ر.

